Сабақтың тақырыбы: 

Компьютерлік вирустардан қорғау.

Файлдарды архивтеу.
Сабақтың мақсаты: 

білімділік: компьютерлік вирус, антивирустық бағдарламалар, архивтеу туралы түсінік беру және файлдарды вирусқа тексеруді, архивтеуді үйрету.
дамытушылық: оқушылардың ой-өрісін, өз бетінше ойлау қабілеттерін дамыту, техника қауіпсіздігі ережелерін ескере отырып компьютерде жұмыс істеуге дағдыландыру.
тәрбиелік: оқушыларды ізденімпаздыққа, ұқыптылыққа тәрбиелеу.
Білім мен біліктілікке қойылатын талаптар:

Оқушылар білуі тиіс:

· Компьютерлік вирус түсінігін және оның түрлерін;
· Архивтеу ұғымын;
· Вирусқа қарсы бағдарламалар міндетін және оның түрлерін;
· Архиваторлардың ерекшеліктерін.
Оқушылар үйренуі тиіс:

· Антивирустық бағдарламаларды қолдануды;
· Файлдарды архивтеуді және оларды архивтен шығаруды.

Бағдарламалық-дидактикалық   қамсыздандыру: Windows операциялық жүйесі, Kaspersky Anti-Virus,WinRAR, PowerPoint бағдарламалары,  интерактивті тақта,  тапсырмалар, электронды оқулық.
Сабақтың түрі:                                аралас  сабақ. 

Сабақтың типі: 


 практикум элементтері бар түсіндірмелі-көрнекілікті.
Сабақтың әдісі:                               сұрақ-жауап.
Сабақтың барысы:


1.Ұйымдастыру кезеңі                           /1 минут/

2.Үй  тапсырмасын сұрау                     /10 минут/

А) Блиц-сұрақтар
Ә) Суреттерге сәйкес келетін атауларды табу.
Б) Windows операциялық жүйесі терезесі элементтерінің атауларын табу.
3. Жаңа сабақты түсіндіру                  /15 минут/

4. Сабақты бекіту                                 /10 минут/  
А) Интерактивті тақтада тапсырма орындау: «Компьютерлік вирус түрлері»
Ә) Сәйкестікті тап: «Архивтеу»
Б) Компьютерде практикалық тапсырма орындау

5.Үйге тапсырма беру                       /2 минут/

6.Оқушыларды бағалау                   /2 минут/
І. Ұйымдастыру кезеңі: оқушылардың назарын сабаққа аудару және оқу құралдарын түгелдеу, сабақ мақсатымен, кезеңдерімен  таныстыру.

ІІ. Үй тапсырмасын сұрау:
А) Блиц-сұрақтар: 

· Операциялық жүйе дегеніміз не?

· Операциялық жүйе қандай қызмет атқарады?

· Операциялық жүйенің құрамына қандай компоненттер кіреді?

· Драйвердің қызметі не?

· Интерфейс дегеніміз не? 

· Операциялық жүйе түрлерін ата

· Windows жұмыс үстелінің фондық суретін қалай орнатуға болады?
     Ә) Суреттерге сәйкес келетін атауларды табыңыз.

1. 

Бұрын жұмыс істеп тұратын

бағдарламалардың жұмыс істемей қалуы

;

2. 

Компьютер жұмысының баяулауы

;

3. 

Файлдар мен қапшықтардың жоғалуы

немесе олардың мазмұнының бұрмалануы

;

4. 

Файл өлшемдерінің өзгеруі

;

5. 

Дискідегі файл санының кенеттен

едәуір көбеюі

;

6. 

Жедел жад өлшемінің кішіреюі

;

7. 

Компьютер жұмысының жиі іркілісі

мен бұзылуы

.

Б) Windows операциялық жүйесі терезесі элементтерінің атауларын табыңыз.


ІІІ. Жаңа сабақ:
Компьютерлік вирус дегеніміз- өздігінен көбеюге қабілетті арнайы бағдарлама, ол компьютер жадысына сақталатын бағдарламалар мен файлдарды құртуы, жоюы және компьютерді істен шығаруы мүмкін.

Вирустар қайдан пайда болады?  Оларды білікті қасқой  мамандар басқа бәсекелес фирмаларға зиян келтіру үшін қызғаныш, зиянкестік, мансапқорлық  оймен немесе антивирустық программаларды сатудан ақша табу үшін жазады.

 Компьютерлік вирустармен күресу үшін, оларды зерттейтін және антивирустық /вирусқа қарсы/ программалар жазатын мамандар бар. Ресейдегі атақты программистер: Д.Лозинский, Д.Мостовой, И.А.Данилов, Н.Безруков және т.б.

      Жаңа вирустық программалардың  саны үнемі көбейіп және түрлері өзгеріп отырады, сондықтан компьютер пайдаланушы вирустар табиғатын, вирустан жұғу әдісін және олардан қорғануды білу керек. Компьютерге вирус, негізінен дискеттер мен лазерлік диск, сондай-ақ компьютерлік желі арқылы кіріп, қатқыл дискіні зақымдайды. Дискетті зақымдау тіптен оңай, егер зақымдалған компьютердің дискіжетегіне дискетті тіпті жай ғана салып және мысалы, оның мазмұнын оқыса да, оған вирус жұғуы мүмкін. Вирус көбіне дискінің  жүктейтін секторына және ЕХЕ, СОМ, SYS немесе ВАТ кеңейтілулері бар атқарылатын файлдарға жиі жұғады. Мәтіндік және графикалық файлдарға сирегірек жұғады. Вирус табылған кезеңнен бастап қысқа уақыт ішінде қайта пайда болатын вирустарды жеңетін антивирустық құралдар үнемі жетілдіріліп және дамытылып отырады. Вирустарды табуға және жоюға мүмкіндік беретін программалар антивирустық /вирусқа қарсы/ программалар деп аталады.     

   Архивтік  файл - арнайы әдіспен ұйымдастырылған файл, оның ішінде бір немесе бірнеше файл немесе сығылған қапшық сондай-ақ файлдардың аты, оларды жасау немесе өзгерту күні мен уақыты, өлшемі т.б. туралы қызметтік ақпараттар болуы мүмкін.
  Архивтен алу - бұл файлдарды  архивке орналастырғанға дейін қандай түрде болса, архивтен тура сондай түрде қалпына келтіру процесі.

    Өздігімен ашылатын архивтік файл дегеніміз – оған архивтеу бағдарламасы қосылған кәдімгі архив. 


Ақпаратты сығу - файлда жадтың сақтау көлемін кішірейтетін ақпаратты түрлендіру процесі. Файлда ақпаратты сығу процесі деректерді архивтеу терминімен аталады.

Архивті шешкенде  файлдар архивтен алынады да, дискіге орналастырылады.

Файлдарды қаттау мен шешуді жүзеге асыратын программалар архивтеуші программалар деп аталады.

Кең тараған архиваторлар: Winzip, Winrar, Przip, Hyper.

ІҮ. Жаңа сабақты  бекіту. 
А) Сұрақ-жауап:
1) Компьютерлік вирус дегеніміз не?

2) Архивтеу не үшін қажет?

Ә) 
Б) Сәйкестікті тап:








В) Компьютерде практикалық тапсырмалар орындау:


Үйге тапсырма: §5.5-5.6 оқу.
 «Компьютерлік вирус – жасанды құбылыс», «Компьютерлік вирустармен күресу әдістері» тақырыптарына реферат жазу, сөзжұмбақ құру.
6.Оқушыларды бағалау: оқушыларды сабақтағы белсендіктеріне қарай бағалау.      
Бірнеше бөліктерден 


тұратын архив





Архивтеу








Буып-түйілген файл





Архивтен шығару





Архивтегі файлдарды оларды


 архивке орналастырғанға  дейінгі 


түрінде қалпына келтіру процесі





Көптомдық архив








Файлды архивтік файлға жазу,


 буып-түю, сығу процесі





Архивтік файл





Компьютерлік вирус түрлері





№1. Вирусқа қарсы бағдарламаның көмегімен компьютерде вирустың  


        бар-жоғын анықтап, вирус табылған жағдайда емдеңіз.





1.Іске қосу батырмасын басып негізгі менюден Программалар→ Kaspersky Anti-Virus немесе Nod 32 пунктерін таңдаңыз.


2. Вирусты табу аймағында  С дискіні  орнатыңыз.


3. Тексеруді бастау батырмасын басып сканерлеуді жүргізіңіз.


4. Толығырақ батырмасын шертіңіз. 


5. Тексеру аяқталғаннан кейін нәтижені талдаңыз.








№2. WinRAR архиваторының көмегімен файлдарды архивтеңіз және 


         архивтен шығарыңыз.


Жұмыс үстеліндегі кез-келген файлды ерекшелеңіз.


Маустың оң жақ батырмасын басып, контексті менюден Файлды архивке қосу (Добавить файлы в архив) командасын орыңдаңыз.  


Архивтеу параметрлерін беріңіз.


Архивтелмеген және архивтелген файлдар өлшемін салыстырыңыз.


Файлды архивтен шығару үшін архивтелген файлды ерекшелеңіз.


Маустың оң жақ батырмасын шертіп, Файлды архивтен шығару командасын орындаңыз.











